
Molekulyar biofizikanın mühüm problemlərindən biri də bioloji molekulların və onla-
rın komplekslərinin fəza quruluşlarını tədqiq etməkdən ibarətdir. Müxtəlif biomolekullardan 
ibarət olan canlı orqanizmlərdə baş verən bütün proseslər həmin molekulların fəza 
quruluşları və bu quruluşların dəyişmə imkanları ilə əlaqədardır. 

 
Öyrənmənin ilk mərhələsi  onu təşkil edən biomolekulların konformasiya 

analizini aparmaqdan ibarətdir. Orqanizminin bir çox funksiyalarının tənzimlən-
məsində, o cümlədən,  həşaratların ontogenez prosesində mühüm rol oynayan bioloji 
fəal birləşmələrdən biri də  «Shistogerka Gregaria» səhra çəyirtkəsindən izolə 
edilmiş və şistostatinlər  sinfinə aid olan şistostatin-8(SGS-AST-8) neyropep-
tididir.Bu sinfə daxil olan bütün neyropeptidlərin son uclu tripeptid fraqmenti- Gly-
Pro-Arg-Thr-Tyr-NH2  pentapeptidin  olduğu və məhz bu fraqmentin bioloji fəal 
olduğu bir çox müəlliflərin işlərində qeyd olunur.Diqqəti cəlb edən əsas məsələ 
kiçik enerjili konformasiyaları stabilləşdirən enerji paylarının müəyyənləşdirilməsi 
olmuşdur. 

Aparılan tədqiqatlar nəticəsində müəyyən olunmuşdur ki, efff şeypinə mənsub 
olan LRR3R3R1 qlobal konformasiyanın stabilləşməsində qeyri-valent (van-der-
vaals) qarşılıqlı təsir enerjisi əsas rol oynayır. Bu qarşılıqlı təsir enerjisinin  qiyməti 
-21,75 kkal/mol-dur. Torsion və elektrostatik qarşılıqlı təsir enerjiləri də 
stabilləşdirici təsir göstərir. Onların payları müvafiq olaraq 1,68 kkal/mol və 2,07 
kkal/mol-dur. Həmin efff şeypinə mənsub olan və enerjisinə görə növbəti 
konformasiya olan  BRR1R1R1 konformasiyasında da qeyri-valent (van-der-vaals) 
qarşılıqlı təsir enerjisi əsas rol oynayır. Bu qarşılıqlı təsir enerjisinin  qiyməti -23,22 
kkal/mol-dur.Göründüyü kimi, bu qarşılıqlı təsir enerjisi qlobal kon-
formasiyadakında 1,47 kkal/mol qədər üstündür. BRR1R1R1 konformasiyasında 
elektrostatik və torsion qarşılıqlı təsir enerjilərinin payları uyğun olaraq 
2,61kkal/mol və 2,82 kkal/mol təşkil edir. BRR1R1R1 konformasiyasnın nisbi ener-
jisi qlobal konformasiyanın ümumi enerjisindən 0,21 kkal/mol qədər çoxdur. Qlobal 
konformasiya ilə eyni efff şeypinə mənsub olan digər konformasiya və enerjisinə 
görə növbəti konformasiya LRR2R3B1 konformasiyasıdır. Bu konformasiyanın 
stabilləşməsində də həlledici rolu qeyri-valent qarşılıqlı təsir enerjisi (20,23 
kkal/mol) oynayır. Digər şeyplərə mənsub olan konformasiyaların stabilləşməsində 
iştirak edən enerji növlərinin qiymətləri də uyğun olaraq müəyyənləşdirilmişdir. 

